
Arkupetik izeneko kartelak iragarriko ditu 
2023ko San Pedro eta San Martzial jaiak 

Jaietako kartela aukeratzeko bozketan 2.137 boto jaso dira 
eta Angel Blanco Egoskozabalek egindako kartela izan da 

boto gehien jaso dituena. 

Irungo Udalak antolatuta, Bidasoa 
Bizirikekin lankidetzan, Udaletxea 

ezagutzeko bisita gidatuen beste programa 
bat jarri da abian. 

1763an eraikia, XVIII. mendean, garai hartan Europan 
modan zegoen estilo barrokoko eraikina da.

2.703 hiritarrek parte hartu zuten Irungo 
jaietan kontzertua eskainiko duten bertako 

musika taldeak aukeratzeko bozketan.  

Zarata, 716 botorekin, eta Ankerra, 500ekin, izan dira 
jendeak gehien bozkatutakoak, prozesuan aurkeztu ziren 

zazpi taldeen artean. 

Ekainaren 3rako aurreikusten da 
Lapurriturriko Informazio Gunearen irekiera.  

Ohikoa izango da jendeari arreta emateko ordutegia: 
ekainetik urrira bitarteko asteburuetan, eta uztaileko eta 

abuztuko jaiegunetan, 10:00etatik 14:00etara.

Txingudiko Zerbitzuak-ek “Txingudi Data 
Driven Bay” izeneko proiektua aurkeztu du 
Hiri Uraren Ziklo Integrala Digitalizatzeko 

PERTEra. 

Trantsizio Ekologikoko Ministerioaren laguntzen 
deialdirako aurkeztutako proiektuaren aurrekontua 

10.891.282 eurokoa da, eta horietatik % 75eko 
dirulaguntza eskatu zaio Ministerioari.

Amaitu dira Harrobietako haurrentzako 
parkea berritzeko lanak. 

650 m2-ko eremu horretan beharrezkoa zen instalazioak 
berritzea, bai jolasei bai segurtasunezko zoruari 

dagokienez.

2.137 BOTO XVIII. MENDEAN

2.703 HIRITAREKAINAREN 3RAKO

10.891.282 EURO
650 M2

2023ko ekaina

https://www.irun.org/eu/turismoa-eta-hiria/hiria-eta-historia/irunek-historia-du/udaletxea/eraikina
https://www.irun.org/eu/turismoa-eta-hiria/hiria-eta-historia/irunek-historia-du/udaletxea/eraikina
https://txingudionline.com/urkiri-salaberria-lapurriturri-informazio-puntuko-arduraduna/
https://irunero.eus/amaitu-dira-harrobietako-haurrentzako-parkea-berritzeko-lanak/

BERTATIK BERTARA

IRULEGIKO ESKUA LIBURUAK 
AURREKARIRIK GABEKO AURKIKUNTZAREN 

BERRI EMAN NAHI DIE HAURREI
Bakarne Atxukarrok, Izaskun Zubialdek eta Asun Egurzak Irulegiko Eskuaren 

aurkikuntzak helduen artean eragindako zalaparta etxeko txikienei azaldu nahi izan 
diete. Eskuaren jatorriaren testuingurua azaltzeko pertsonaia eta istorio bat asmatu 

arren, gertakarien kontakizun leiala egiteko ahalegin berezia egin dute. Izaskun 
Zubialde eta Bakarne Atxukarro irundarrek liburuaren sormen prozesua nolakoa izan 

den kontatu digute. 

Nola bururatu zitzaizuen Irulegiko Eskuari buruz 
haurrentzako liburu bat idaztea?
Bakarne: Denonartean argitaletxeko Unairekin hitz egin 
genuen eta aurten euskal mitologiarekin loturiko zeozer idaztea 
proposatu zigun. Hasiera batean baietz esan genuen eta idazten 
hasi behar genuenean ohartu ginen ez zela euskal mitologiaz 
hitz egiteko momentua, mundu guztiak burua beste nonbait 
zuela ikusita. Irulegiko Eskuaren aurkikuntzaren ostean helduak 
hunkituta geunden eta txikiak ere gertakari horren partaide egin 
behar genituela pentsatu genuen. Horrela hasi ginen liburu hau 
idazten. Asuni ere esan genion eta baietz esan zuen eta horrela 
egin genuen aurrera. 

Liburua aurkikuntza gertatu eta hilabete gutxitara kaleratu 
duzue, beraz azkar ibili behar izan duzue, ezta?
Izaskun: Bai, nahiko azkarra izan da, momentua aprobetxatu 
nahi genuelako. Horrelako gauzak momentuan bertan egin 
behar dira, bestela ahazteko arriskua dagoelako. Hau momentu 
aproposa zela iruditu zitzaigun. Bakarnek kontaktu batzuk lortu 
zituen Aranzadin eta Nafarroako Gobernuko arkeologoen artean 
eta beraiekin hasi ginen buru-belarri lanean. Prozesua nahiko 
azkarra izan da, baina oso aberasgarria. 

Gertatutakoa ahalik eta modurik leialenean islatzen saiatu 
zarete beraz?
Bakarne: Hori da, testuingurua benetakoa da. Horretarako, 
Teresa Lacosta Ramirez arkeologoaren, Nafarroako arkeologo 

batzuen eta Aranzadiko kideen 
laguntza izan dugu. Beraiei 
esker eskua nola aurkitu 
zuten eta aurkikuntzak zelako 
garrantzia duen jakin dugu. 
Liburu oso aberatsa da atzetik 

duen guztia benetakoa delako eta, eskuaren istorioaz gain, 
haurrek duela 2.000 urte nola bizi ziren deskubrituko dutelako. 

Liburuaren bitartez haurrak aurkikuntzaren garrantziaren 
partaide egin nahi izan dituzue?
Izaskun: Dudarik gabe. Ginera, gure helburua beti berdina 
izan da: helduentzako gaiak haurrentzat egokitzea. Esaterako, 
mitologia liburuekin, arrakasta handia izan duten lanak 
izan baitira. Aurkikuntza honek garrantzi berezia du ondare 
fidagarria baita. Horrelako gaiak helduen artean bakarrik gelditu 
ez daitezen, haurrei ere azaldu nahi izan diegu. 

Erraza izan da gertatutakoa haurrentzat ulergarri egitea?
Bakarne: Ohituta gaude hori etengabe egiten, beraz, badakigu 
gutxi gorabehera nola egin behar den. Gainera, Izaskun 
irakaslea izanik, gure publikoa oso ondo ezagutzen du.  
Izaskun: Oso lan aberasgarria izan da, guk ere liburuan agertzen 
ez diren xehetasun asko ikasteko aukera izan dugu arkeologoen 
eskutik. Liburua haurrekin lantzerakoan berriz, harrigarria 

da nola pizten zaien gaiarekin lotutako mila galdera egiteko 
grina. Testuingurua azaldu heinean txundituta geratzen 
dira kontatzen ari zaren istorioa beren buruetan irudikatzen 
dutenean. Irudi errealak ere erakutsi dizkiet dena ondo uler 
dezaten, eta adibidez, zur eta lur geratzen dira hain etxe 
txikietan bizi zirela azaltzen diezunean. Azken batean, jakin-
mina pizteak erakusten du lana ondo egina dagoen edo ez.

Zuen arteko elkarlanak lana erraztu dizuela esango zenukete?
Bakarne: Guk beti horrela egin dugu lan eta ez zaigu bururatzen 
beste era batera egitea. Gainera, beraiekin lan egitea oso erraza 
da.  
Izaskun: Aberasgarria da gainera elkarlanean lan egitea, 
askotan gai baten inguruan ikuspuntu ezberdinak izan ohi 
ditugulako, baina gure artean hitz eginez ados jartzen gara beti 
erdibideko punturen bat aurkitzeko. Bakarnerekin eta Asunekin 
lan egitea oso erraza da. 

Irunen Liburu Azokan egindako liburuaren aurkezpena berezia 
izan zen, ezta?
Bakarne: Bai, guretzako oso egun garrantzitsua eta polita 
izan zen. Gu gainera irundarrak gara eta sekulakoa izan zen 
etxera itzultzea liburu hau aurkezteko. Gainera, Nafarroako 
Gobernuko arkeologo bat etorri zen gurekin, Jesus García 
González eta aukera aparta izan zen bere ahotik aurkikuntzaren 
nondik norakoak entzutea, prozesu guztia goitik behera azaldu 
baitzuen.  
Izaskun: Lan guztia amaituta, egin ditugun 20 liburuen artean 
liburu hau lehen aldiz gure herrian aurkezteko zortea izan 
genuen. Gainera, konpainia ezin hobean egin genuen, beraz, 
asko gozatu genuen aurkezpena. 

Euskaraz eta gazteleraz gain, liburua laster ingelesez ere 
eskuratu ahalko da, ezta?
Bakarne: Gure liburu guztiak ingelesera itzuli izan dira, Euskal 

Herriko Unibertsitatearekin 
akordio bat dugulako. 
Izan ere, USAC (University 
Studies Abroad Consortium) 
programaren bitartez 
Ameriketatik etorritako 
ikasleak dira eta guretzat oso 
positiboa da euskal etxeekin 
harremanetan jartzeko aukera 
ematen digulako. Azken batean, gure kulturaren transmisioa 
asko errazten digu, beraiek ere euskal mitologiaz gehiago jakin 
nahi dutelako. 

Hasi al zarete irakurle txiki zein helduen balorazioak jasotzen?
Izaskun: Eskolako txikien eta inguruan ditudan beste haurren 
artean liburua asko gustatu dela ikusi dut. Gurasoek ere esan 
didate oso ondo aurkeztua dagoela eta liburuaren testuingurua 
erreala dela jakinda, beraiek ere garrantzi handiagoa eman diote 
horrelako liburu bat eskuartean edukitzeari. Nahiz eta haurrei 
bideratutako liburua izan, bitxia da heldu asko liburua erosten 
ari dela beraiek irakurtzeko.  
Bakarne: Baino ez pentsa, denetarik dago. Beste batzuek, aldiz, 
oportunista batzuk garela esan digute eta pena da. Izan ere, gure 
asmoa ez zelako dirua egitea. Gure helburua aurkikuntza hau 
haurrei azaltzea eta eskuaren esanahiaz hitz egitea izan da. 

Orokorrean lanak izandako harrera ona ikusita, gaiaren 
inguruan sor daitezkeen berrikuntzekin bigarren zatirik 
idaztea pentsatu duzue?
Izaskun: Argi dugu elkarlanean lan egiten jarraituko dugula, 
hiruretako batek beti horrelako ideia eroak izan ohi dituelako.  
Bakarne: Hala ere, pausoz pauso joango gara, orain egindako 
lana gozatzeko unea baita. Oso pozik gaude liburuaren 
emaitzarekin eta emaitzaz disfrutatu nahi dugu

“Nahiz eta haurrei 
bideratutako liburua 
izan, bitxia da heldu 
asko liburua erosten 
ari dela beraiek 
irakurtzeko” 
Izaskun Zubialde, idazle 
eta irakaslea

“Liburu oso aberatsa 
da atzetik duen guztia 

benetakoa delako”
Bakarne Atxukarro, 

idazlea

https://txingudionline.com/bakarne-atxukarro-idazle-eta-kazetaria-bidasoako-ahotsak/
https://irunero.eus/larunbatean-zabalduko-da-erdialdeko-haurtxoko-berria/
https://irunero.eus/lerroen-arteko-aitorpenak/

KIROLA ANTZINAROAN BETTI GOTTI ELKARTEAK MARTXAN 
DITU 2023KO KOADRILEN EGUNA 

ANTOLATZEKO PRESTAKETAK

Lau urtetik behin jokalariak, polis bakoitzeko ordezkariak 
eta hainbat erromes Olinpiara joaten ziren, Peloponesoko 
penintsulan kokatutako Zeus jainkoaren santutegira. Bertan, 
ospakizun erlijiosoen artean, hainbat norgehiagoka agitzen 
ziren: korrikaldiak, disko jaurtiketak, pankration izeneko 
borrokak, zalgurdi lasterketak, etab. Hauen helburuetako 
bat norbere hiriko gerlarien ahalmena besteei ikusaraztea 
zen, baina, aldi berean, Olinpia bidean zirenentzako bakea 
dekretatzen zenez eta santutegian kultuan batera parte hartzen 
zutenez, diplomazia bultzatzeko une bikaina ere baziren joko 
horiek. 

Polisen gainbeherarekin joko Olinpikoek beren garrantzia 
galdu zuten, baina hala ere urte askotan mantendu ziren, 
baita erromatarrek Grezia konkistatu ostean ere, gutxi gora-
behera K.o. IV. mendera arte. Alabaina, erromatar jokoei buruz 
pentsatzean bururatzen zaizkigun adibideak oso bestelakoak 
dira. Nobela historikoek eta zinemak publiko odol-gose baten 
grinak asetzeko gladiadore eta piztien arteko borrokak erakutsi 
dizkigu sarri Inperio erromatarrari lotuta eta, erromatarrek, 
hala da, bereziki gogoko zituzten kirol ikuskizunak, baina 
gehienetan ez ziren inola ere fikzioak erakutsi dizkigun bezain 
morbosoak. 

Ohikoak ziren bai Erroman bertan, eta baita Inperioko beste 
hirietan ere, auriga1 lasterketak, piztia exotikoen ehiza 
espektakuluak, naumaciak2 eta, jakina, baita gladiadoreen 
arteko borrokak ere. Jokoak, egia da, arriskutsuak izan 
ahal ziren eta ohikoa zen partaideren bat zaurien ondorioz 
hiltzea, baina publikoak behatza gorantz edo beherantz 
jarrita gerlariaren patua erabakitzea gerora sortutako irudi 
mitikoa da. Gladiadoreak entrenatzea zaila eta garestia 
zen, eta antolatzaileak ez zeuden prest haien jokoetako 
izarrak publikoaren kapritxoz galtzeko. Hori bai, joko horiek 
noizbehinka heriotza zigorra jasatera kondenatuak akabatzeko 
ere baliatzen ziren, eta eredu hauek baliatu dira erromatar 
kulturako kirol ohituren kondaira beltza sortzeko. 

Hipokrates mediku grekoak gaixotasunek arrazoi naturalak 
zituztela defendatu zuen, eta ez zirela, ordura arte pentsatzen 
zen moduan, jainkoen zigorra. Ondorioz, gaixotasunak 
diagnostikatu, tratatu eta ekidin ahal ziren. Greko zein 

erromatarrek beren jainkoei osasuna eskatzen jarraitu zuten, 
baina, aldi berean, higienea eta kirola ere norbera osasuntsu 
mantentzeko ohituren artean jaso zituzten. Erromatar garaian, 
ohitura hauen erakusle nagusia termak bilakatu ziren, eta 
ohikoa zen Inperioko hiri guztietan, txiki zein handi, bertokoen 
osasunerako halako bat eraikitzea. 

Duela 2000 urte, Oiassoko biztanleek ere sarri joko zuten egun 
Oiasso Erromatar Museoaren ondoan dauden termetara. Eraikin 
hauetan ur bero eta hotzeko igerilekuak egoten ziren, hiriko 
gizon zein emakumeek –ordu ezberdinetan– baliatzeko, baita 
sudatio deituriko saunak eta masajeak hartzeko guneak ere, eta 
palestra deituriko patio bat kirola egiteko. Askotan terma hauek 
hiriko bilgune nagusietako bat bilakatzen ziren eta ohikoa zen 
hiritarrak ia egunero joatea garbitu eta ariketa fisikoa egiteko, 
jakina, baina baita lagunekin biltzeko eta, zenbait kasutan, 
ikuskizun kultural txikiak gozatzeko ere. 

Leire Lizarzategui

1 Lau zaldik tiratutako gurdia.
2 Itsas guda baten simulazioa.

Argazkia: Sizilian, Casaleko villa erromatarrean aurkitutako 
mosaikoa, K.o. IV. Mendekoa, non zenbait emakumeren arteko 
kirol lehiaketa bat ikus daitekeen. (Iturria: eu.wikipedia.org/
wiki/Villa_del_Casale)

Greziako hiri estatuek K.a. 776. urtetik ospatu zituzten joko Olinpikoak. Oro har, polisen 
arteko harremanak ez ziren bereziki errazak; beraien arteko ezberdintasun kulturalak 

nabarmenak ziren –bereziki ezagunak Atenas eta Espartaren kasuan– eta, gehienetan, 
ondokoaren mesfidati ziren, beti ondokoaren lurrak inbaditzeko prest, ondokoak 

ekintza berdinari ekin baino lehen. Testuinguru gatazkatsu hartan, joko Olinpikoak 
elkarrekiko loturak gogorarazteko ospakizun sakratuak ziren.

Eguna goizeko 9:00etan hasiko dute gosari herrikoiarekin. 
Goizeko 10:00etan berriz, Irun Hiriko Goitibera Sari Nagusiaren 
II. Lehiaketa hasiko da. Lehiaketak 43 parte-hartzaile izan 
zituen probaren lehen edizioan eta aurten antolatzaileek 
iazko arrakasta errepikatzea espero dute. Aurten ere norberak 
egindako goitibeherekin edo antolakuntzak utzitakoak erabiliz 
parte hartzeko aukera izango da. Probaren amaieran parte 
hartzaileei pintxo eta trago bana emango zaie. 10:00etatik 
aurrera Peña Poteo txarangak eta trikitilariek Alde Zaharreko 
kaleak girotuko dituzte. 

Herri Bazkaria Ficoban egingo denez, 13:15ean Urdanibia 
plazatik kalejira abiatuko da. Herri Bazkaria berriz, 14:15ean 
hasiko da, ohiko globotxupinazoarekin eta 1.800 pertsonek 
izango dute bertan bazkaltzeko aukera. Bazkarirako sarrerak 
20 euroko prezioa izango du, nahiz eta aurten ez den euro 
solidarioa bertan sartuko, aurrekontuaren murrizketek ez 
baitute horretarako tarterik utzi. Bazkaria egiteko 1. eta 2. 
pabilioiak erabiliko dira, batean 22 urtetik beherakoak sartzeko 
eta bestean, berriz, 23 urtetik gorakoak. Beti ere, Herri Bazkarira 
sartu ahal izateko adin nagusikoa izatea ezinbestekoa izango da, 
bestela ezinezkoa izango baita bazkarian zehar Ficobara sartzea. 

Arratsaldeko 16:00etan Ficobako ateak irekiko dira DJ Balberren 
emanaldia hastearekin batera. Ordubete geroago, 17:00etan 
Burrunbak dantzaldia eskainiko du. Dantzaldi ostean, DJ 
Balberrek hartuko du berriro Ficobako giroaren kontrola eta bera 
izango da ere itzulerako kalejira girotzeko arduraduna. Kamiseta 
edo atorren lehiaketa antolatzeko aukerarik izan ez badute ere, 
Betti Gotti elkartetik Irungo koadrilak animatu dituzte urtero 
bezala beren diseinuekin egun horretan hiriko kaleak betetzera. 

Zailtasunak zailtasun, Betti Gotti elkarteak 2023ko edizioaren 
antolaketa martxan du, irundar guztiei Koadrila Egunaz 
gozatzeko aukera emateko. Era berean, eguneko zereginetan 
inor boluntarioki laguntzeko prest baldin badago, jar dadila 
beraiekin harremanetan bettigotti@hotmail.com helbidean. 

Betti Gotti elkartea urtero moduan arduratuko da 2023ko Koadrilen Eguna 
prestatzeko antolaketa lanez. Aurten ekainaren 24an, larunbatean, ospatuko dute 

Koadrilen Eguna. Elkarteak egun osoko egitaraua antolatu du horretarako eta horren 
berri eman dute Patricia Sanchezek, Oihane Martínezek eta Iera Lakak. Iaz egin zen 
bezala, aurten ere gosari herrikoian, goitibera lehiaketan edo Herri Bazkarian parte 

hartzeko sarrrerak elkartearen webgunean salduko dira. 

EKAINAREN 24AN, LARUNBATEAN, 
KOADRILA EGUNA

EKINTZA GUZTIETARAKO IZEN 
EMATEA WEBGUNEAREN BIDEZ

https://irunero.eus/2020ko-olinpiar-jokoetako-brontzezko-domina-irundarraren-kronika/
https://irunero.eus/gladiadoreen-borrokei-buruzko-mitoak-eta-egiak/
https://www.oiasso.com/eu/
https://txingudionline.com/2022ko-herri-bazkariaren-giroa-eta-elkarrizketak-txingudi-online/
https://txingudionline.com/2023ko-koadrilen-egunaren-aurkezpena-betti-gotti-txingudi-online/
https://www.bettigotti.eus/

SAN MIGUEL KONPAINIA ALARDE 
PUBLIKOAN SARTUKO DA AURTEN ORAIN 

ARTE EZARRITAKOA HAUSTEKO

Mikel Malmierka Picado, San Miguel Konpainiako kapitainak 
azaldu du San Miguel konpainia sortzeko erabakia beharretik 
etorri zela. Sortu berri den konpainiako kapitainaren hitzetan, 
“hainbat urtez zenbait pertsonek San Migelen Konpainia 

osatzeko asmoa erakutsi 
zuten, baina erabaki hori ez 
zen 2022ra arte gauzatu”. 
Horretarako, konpainia osatu 
nahi zutenak elkartu ziren, 
elkar ezagutu zuten, eta hortik 

San Miguel konpainiaren sorrerak mugarri berri bat ezarri du Alarde Publikoaren 
historian. Konpainiaren sorreran hainbat hilabetez lan egin ondoren, San Miguelek 

alardearekin bat egingo du aurten lehen aldiz, eta dagoeneko 8 infanteria konpainia 
izango dira Alarde Publikoan. Miker Malmierka Picado izango da taldearen buru, 

kapitain rolean. Gainera, konpainia berria nobedadez beteta dator, lehen aldiz 
gizon batek kantinera gisa desfilatuko baitu bertan. Antxon Jauregi Vidal izango da 

abanikoa eramaten lehena, orain arte ezarritakoa hautsiz.

aurrera beren burua ezagutarazteko lanean hasi ziren. 

“Hasiera-hasieratik elkartu ginen jarraitu beharreko estrategiak 
zeintzuk izango ziren zehazteko” adierazi du Mikel Malmierkak. 
Horrela, konpainiaren sorrera jakinarazteko lan handia 
egin dute. Lanketa urrian hasi zuten komunikabideentzako 
prentsaurrekoak eta elkarrizketak antolatuz eta auzoan zehar 
kartelak jarriz. Era berean, Leka Enea ikastetxean larunbatetan 
infanteriako konpainietako musika instrumentuak jotzen 
ikasteko tailerrak antolatu dituzte eta Anzaran plazatxoan 
hainbat hamaiketako antolatu dituzte haurrentzako jolasekin. 
Egindako lanak fruituak eman ditu eta ordutik hona jende asko 
batu zaiela erantsi du Alarde Publikoko San Miguel konpainiako 
kapitainak. 

Ofizialki Alarde Publikora batu ahal izateko Alarde Publikoko 
Batzordeari parte hartzeko baimena eskatu behar izan zioten. 
Eskaria gutxi gorabehera konpainia osatua eta agintariak 
aukeratuak izan zituztenean egin zuten. Mikel Malmierkak 
azaldu duenez, “Alarde Publikoaren batzordeak berehala eman 
zigun parte hartzeko oniritzia”. Azken hilabeteak zeregin eta 
prestaketa lanen artean pasa zaizkie. Dagoeneko konpainiaren 
banderina prest dute, entseguetako ibilbideak zehaztu dituzte 
eta kantinera aukeratu dute. “Beharrezkoa den gogo guztia eta 
gehiago ere badugu, beraz, egun seinalatuak iristea falta zaigu 
bakarrik gozatzen hasteko”, erantsi du kapitainak. 

Kapitainak horrela azaldu du San Miguel konpainiari egin zaion 
harrera: “espero genuena baino harrera hobea izan du konpainia 
berriak”. Izan ere, jende asko jarri da beraiekin harremanetan 
posta elektronikoaren bidez, sanmiguelkonpainia@gmail.
com, eta Instagrameko @sanmiguelkonpainia kontuan. Mikel 
Malmierkak azaldu duenez, “jada 100 pertsona baino gehiagok 
erakutsi dute gurekin parte hartzeko interesa”, baina hala ere 
jende gehiago izatea espero dutela adierazi du. 

Konpainia berri batean gidari lanetan aritzea erraza izan ez 
arren, Mikel Malmierkak azaldu du talde lanak asko erraztu 
dituela zereginak orain arte. Dena den, kapitainak zera baieztatu 
du: “hilaren 29an eta 30ean, batez ere, nire erantzukizuna 
handiagoa izango da dena ondo atera dadin”. Kapitainak uste 
du pozez eta urduritasunez betetako Sanmartzialak izango 
direla. “Suposatzen dut Antxon kantinera izateak eragin 
duen  ikusminarekin begi guztiak gugan jarriak egongo direla 
eta horregatik dena ondo ateratzea nahi dut”, gehitu du 
Malmierkak. 

Urrats berri bat aurrera  
San Miguel konpainiaren sorrera nobedadez beteta dator. 
Maiatzaren 12an kantineraren aukeraketa egin zuten zozketa 
bidez Alarde Publikoko beste hainbat konpainiek bezala. 
Antxon Jauregi Vidal izan zen zorionekoa, eta horrek ikusmin 
handia sortu du, kantinera gisa desfilatuko duen lehen gizona 
izango baita. 2023ko Alarde Publikoko San Miguel konpainiako 
kantinera izango denak azaldu duenez, txikitatik bera izan 
da bere familian Sanmartzialak gehien bizi izan dituena. 
“Txikitan izugarri gustatzen zitzaidan kantineren atzetik joatea, 
xehetasun txiki bakoitzean arreta jarriz”, azaldu du Antxonek. 
Horrela, duela urte batzuk lagunekin desfilatzen irtetea erabaki 
zuen, baina San Migueleko kantinerak adierazi duenez, “beti 
izan dut buruan alardean kantinera bezala ateratzeko ideia”. 
Aurten auzoko konpainia sortu berria zela ikusita pentsatu zuen: 
“eta zergatik ez naiz ni aurkezten?”. Esana eta egina. 

Kantinera papera beteko duen lehen gizona izango den arren, 
Antxon Jauregik adierazi du erabakia hartzea ez zitzaiola asko 
kostatu, beti izan baitu kantinera izateko nahia. “Aurkezteko 
erabakia hartu nuenean, jendeak pentsa edo esan zezakeena 
berdin zitzaidan, horixe baitzen nik nahi nuena”, adierazi du 
San Migueleko kantinerak. Aurkezpenaren eguna oharkabean 
iritsi zitzaion, aste horretan praktikak zituelako, eta 
kantineraren aukeraketaren egunean lagunekin zerbait hartzen 
ari zela jaso zuen ustekabea. “Bat-batean konpainia atzetik 
agertu zitzaidan lore sortarekin galdera egiteko eta oso pozik 
jarri nintzen”, azaldu du Antxon Jauregik. 

Antxon Jauregik uste du aurtengo Sanmartzialak bereziagoak 
izango direla, jendeak kantinerak gehiago txalotzen eta 
begiratzen dituelako. Hala ere, onartu duenez, “desfilatzen 
izan dudan esperientzia oso ona izan da, eta oso ondo pasatu 
dut beti”. Horrela, Antxon Jauregik kantineraz janzteko ametsa 
beteko du azkenean: “jende askok hitz egin dit esateko oso 
ausarta izan naizela urrats hau egitean eta honi esker biharko 
egunean beste mutil batzuek arazorik gabe aurkezteko aukera 
izango dutela”.

Kantinera gisa aurkezten den lehen mutila izan arren, Antxon 
Jauregik azaldu du konpainiatik ez diotela inolako trabarik jarri 
eta dena oso ondo joan dela. Kantineraren papera betetzeko 
aukeratu zutenetik, Antxonek zorion mezu ugari jaso ditu 
lagunen, senideen eta ezezagunen eskutik. Pixkanaka, denbora 
librea duenean,  kantinera izateak dakartzan prestaketekin 

hasi da. Ekainerako praktikak 
amaituko ditu, eta orduan 
lotuko ditu egiteko geratzen 
zaizkion xehetasunak. 

Jaiak hasteko hilabete baino 
gutxiago falta denean, 
Antxon Jauregik adierazi du lehen entsegua iristeko gogo 
handia duela, kantineraz jantzita joango ez den arren, uste 
baitu sentimenduak ekainaren 30ean izan ditzakeenen oso 
antzekoak izan daitezkeela. San Migueleko kantinerak adierazi 
duenez, “etxera konpainia nire bila etortzeko gogo handia 
dut, baita balkoira atera eta konpainia osoa ikusteko ere”. 
Festa ahaztezinak izango dira Antxonentzat, eta lagunekin, 
gurasoekin, arrebarekin eta, oro har, familiarekin batera 
biziko ditu. 2023ko San Pedro eta San Martzial jaiei begira, 
Antxon Jauregik nahi du “bakoitzak nahi bezala eta nahi dugun 
paperean gozatu ahal izatea jaiak, baina beti ondo pasaz”.

“Espero genuena baino 
harrera hobea izan du 

konpainia berriak” 
Mikel Malmierka, Alarde 

Publikoko San Miguel 
konpainiako kapitaina

“Beti izan dut buruan 
alardean kantinera 
bezala ateratzeko ideia” 
Antxon Jauregi, Alarde 
Publikoko San Miguel 
konpainiako kantinera

↑ Argazkia: Alarde Publikoko San Miguel konpainiako agintariak eta kantinera (Iturria: Alarde Publikoa).

https://irunero.eus/alarde-publikoa-argazkietan/
https://irunero.eus/karmele-tolosa-alarde-publikoan-teniente-eta-kapitain-izandakoa-dudarik-gabe-alardeak-urte-osoko-lana-eskatzen-du/
https://irunero.eus/karmele-tolosa-alarde-publikoan-teniente-eta-kapitain-izandakoa-dudarik-gabe-alardeak-urte-osoko-lana-eskatzen-du/
https://www.instagram.com/sanmiguelkonpainia/

Arregik bordatu zuen zinta urreztatuekin. Zutoihalaren oihal 
nagusia, berriz, San Martzialen irudia, olanan inprimatu zen. 
Zutoihala 1999ko ekainaren 29an bedeinkatu zuten Hendaiako 
Mirabeen komentuan.

Beraz, zutoihalaren erreplika Irungo Betiko Alardearen Aldekoak 
elkartearena da. 2012. urtetik elkarteak akordio bat dauka San 
Martzialeko Alarde Tradizionaleko Agintarien Batzordearekin, 
bost urtetik lautan San Martzial Alardea osatzen duten 
konpainietako bateko soldaduren batek eraman dezan. Zutoihala 
eramateko ardura konpainien artean txandakatu egiten da, 
Alardearen ordena jarraituz. Bosgarren urtean Irungo Betiko 
Alardearen Aldekoak elkarteak aukeratzen du eramailea.

Aurten Santiago arduradun 
2023an Santiago konpainia izango da alardean San Martzial 
zutoihala eramateko arduraduna. Alardearen barruan konpainien 
ordena kontuan hartuta aurreko urtean zegokion Santiagori 
zutoihala eramatea, baina 2018an ordena aldatu zen Real Uniónek 
eraman zezan konpainiaren 100. urteurrenarekin kointzidituz. 
Aurten ordea, Santiagori bere txanda iritsi zaio azkenean eta 
Roberto Martínez izango da ardura hori beteko duena. 

Roberto Martínez 16 urte zituenean hasi zen alardean 
desfilatzen eta ordutik urtero parte hartu izan du. Eduardo 
Uruñuelarekin konpainiaren batzordean sartu zen, lehenengo 
kabo bezala, gerora alferez eta teniente karguak bete zituelarik. 
Roberto Martínezek azaldu duenez, “pixkanaka-pixkanaka 
mailaz igo nintzen batzordeetan parte hartuz eta konpainiak 
funtziona zezan lan eginez”.

Alardearen eta Santiago konpainiaren alde egindako lanaz gain, 
Roberto Martínezek Santiagoko auzo elkartean ere lan asko 
egin du, beraz, pertsona aski ezaguna da auzoan. Hain zuzen 
ere, egungo konpainiako agintariak berarekin harremanetan 
jarri ziren duela hilabete, aurten zutoihala eraman nahi ote 
zuen galdetzeko. “Gabonetan jada ardura hori betetzeko 
nigan pentsatzen hasi zirela esan didate, alardean eta auzo 

elkartean lanean eman ditudan 
urte luzeengatik”, adierazi 
du 2023ko zutoihalaren 
eramaileak. “Auzoan pertsona 
ezaguna naizenez, uste 
zuten ni izan nintekeela 
hura eramateko pertsona 
aproposetako bat”, erantsi du 
Martínezek. 

Ardura bere gain izan arte 
zutoihalaren jatorriaz 
eta zergatiaz ezer gutxi 
zekiela onartu du Roberto 
Martínezek: “jakin banekien 
zutoihala alardearen parte 
zela eta ibilbideko puntu jakin 
batzuetan ikusi izana gogoratzen dut”. Orain ordea, eginkizuna 
betetzeko aukeratu izan ostean, gaiaren inguruan jantzi da, 
baita ekainaren 30ean izango dituen zereginen inguruan. 
Martínezek adierazi duenez, “eskuratu dudan informazioari 
esker jakin dut orain erabiltzen den zutoihala ez dela 
jatorrizkoa”. Gainera, Santiago konpainiako Luismari Alustiza 
kapitainak eta Javi Paternain alferezak beren laguntza eskaini 
diote izan ditzakeen zalantzak argitzeko. 

Irudi bat baino gehiago 
Alardean parte hartzeak ez du esan nahi zutoihalak eta bere 
eramaileak ibilbide osoa egiten dutenik. Izan ere, zutoihalak 
Junkaleko Andre Mariaren Elizararen sarrera, itxarongo du 
alardea goizean. Junkal plazatxoan lehen deskarga egin ostean, 
Eskola kaleko puntu jakin batean kokatuko da, konpainia 
guztietako agintariek sablea jaitsiz agurtu dezaten. Behin 
konpainia guztiak igarota, desfilearen amaierara batuko da. 
Eguerdian San Martzial mendiko botoan parte hartuko du, 
Irungo Banderaren alboan kokatuz. Arratsaldean, berriz, 
Kontrakale kalearen hasieran kokatuko da, berriro agintariek 
agur dezaten eta konpainiako denak igarotakoan Junkaleko 
Andre Mariaren Elizaraino joango da berriro bertako atean 
entregatua izateko. 

Zutoihala eramaten duenaren jantzia San Martzial Alardeko 
infanteriako soldaduaren berbera izango da, baina eskularru 
zuriak eramanez. Esku batekin zutoihalari eutsiko dio eta 
bestean txapela bildua duela ibiliko da ibilbide osoan, errespetu 
seinale. Gainera, arduradunak konfiantzazko bi haur aukera 

“Auzoan pertsona 
ezaguna naizenez, uste 
zuten ni izan nintekeela 

hura eramateko 
pertsona aproposetako 

bat” 
Roberto Martínez, 

2023an zutoihalaren 
eramailea

“Harro nago kargu 
hau betetzeko deitu 
nautelako”
Roberto Martínez, 
2023an zutoihalaren 
eramailea

Argazkia: San Martzial zutoihala Urdanibia plazaren inguruan, 1977. edo 1978. urtean. (Iturria: Irungo Udal Artxiboa, erreferentzia 
zk. : 52608). ↓

Argazkia:Agintari erlijioso eta zibilak Alardearen segizioa ixten, 
San Martzial kaletik igarotzean 1960. urtean (Iturria: Irungo 
Udal Artxiboa, erreferentzia zk. : 20978). ↓

Argazkia: Roberto Martínez, 2023an zutoihala eramateko 
arduraduna ↓

ditzake, 12 urtetik beherakoak, berarekin joateko. Kasu honetan, 
Roberto Martínezek 8 urteko Markel San Matías Ruiz eta 10 
urteko Mei Aguirre Merinoren laguntza izango du. Haien atzetik, 
urtero moduan soldadu eskolta batek desfilatuko du, aurten 
Santiago konpainiak izendatutakoak. Zutoihalaren zainketaz 
arduratzen den ohorezko guardiak binaka desfilatuko du, armak 
gurutzatuta.

Roberto Martínezentzat 2023ko Sanmartzialak bereziak izango 
dira zutoihalaren aldamenean. “Harro nago kargu hau betetzeko 
deitu nautelako, izan ere, pertsona bakar batek betetzen 
duen ardura izateak berezi egiten du”, azaldu du Martínezek. 
Robertok azaldu du bereziki atsegin duela San Martzial mendian 
botoa bete aurretik egin ohi den desfilea: “Santiago konpainiako 
agintari izan nintzen urteetan egin izan dut eta oso hunkigarria 
da jendeak asko txalotzen duelako”. Beraz, ilusioz horrelako une 
berezien esperoan dago aurten zutoihalaren eramaile izango 
dena. 

SAN MARTZIAL ZUTOIHALA, ALARDE 
TRADIZIONALAREN ELEMENTU EZEZAGUN 

BEZAIN ESANGURATSUA
Alardeak baditu bereizgarriak eta aski ezagunak diren elementuak, eta, beraz, 

ezinezkoa da horiek gabeko alarde bat imajinatzea. Multzo horretan sartuko lirateke 
kantinerak, kapitainak edo jenerala bera. Hala ere, Irungo Alarde Tradizionalak baditu 
aurretik aipatutakoen adinako garrantzia duten eta askorentzat oharkabean pasatzen 

diren gauzak. San Martzial Zutoihala izan daiteke sinbolo garrantzitsu eta askotan 
ahanzturan gera daitekeen horietako bat.  

1522ko guduko garaipenaren ostean kabildo sekularrak eta 
elizakoak egindako botoa betez, Alardeak San Martzialetako 
prozesioa eskoltatzen zuen urtero San Martzial mendi 
gainean egin ohi zen ekintza erlijiosoan. Egun alardeko parte-
hartzaileak Urdanibia plazan elkartzen dira goizean, alardea 
San Juan plazara igo eta bertan Bidasoa konpainiak hiriko 
banderaren erreplika jasotzen du. Ondoren, alardea Junkaleko 
Andre Mariaren Elizara joaten da, elizan erlijio kabildoa egin 
dadin. Garai batean elizako apaiza izaten zen alardeko buru, 
baina gaur egun zutoihala da prozesio haren aztarna bakarra. 

Egun Alarde Tradizionalean ikusi daitekeen zutoihala erreplika 
bat da, Irungo Betiko Alardearen Aldekoak elkartearen ekimenez 
egin zena. Zehazki, Ricardo Requejo Reteguik bildu zuen 
zutoihala egiteko dirua, 1999ko maiatzaren 28an Amaia KZan 
egin zen piano-kontzertu batean bildutako dirua dohaintzan 
emanez. Horrela, garai batean elizako kabildoak eramaten zuen 
zutoihalaren erreplika bat egin zen. Aipatutako erreplika La 
Francesa izeneko dendan erositako belusean egin zen, eta Ines 

https://www.alardedeirun.com/?lang=eu
https://irunero.eus/zutoihala-eramaten-duen-familiako-hirugarren-kidea-izango-naiz/
https://irunero.eus/arkupetik-kartelak-iragarriko-ditu-2023ko-san-pedro-eta-san-martzial-jaiak/

Iñaki Goikoetxea eta Maialen López irundarrak 33.000 kilometrotako road-trip 
kulturala egin dute Hego Ameriketako 9 herrialdetan barrena. “Hemen Gaude: Hego 
Amerikako Euskaldunon urratsetan” proiektuaren baitan 7 hilabetez euskaldun eta 
euskal kulturarekin lotutako lekuak bisitatu dituzte. Sare sozialak izan dira ezagutu 
dituzten pertsonak eta beren istorioak partekatzeko bozgorailuak. Behin abentura 

amaituta, ezagututako bazter eta bitxikerien errepasoa egin dute irundarrek. 

HEMEN GAUDE: EUSKAL 
KULTURAREN ETA HEGO 

AMERIKAREN ARTEKO LOTURAZ

Iñaki Goikoetxea eta Maialen López

12 ELKARRIZKETA Irunero

Argazkia: Pazko uhartea, Txile  
(Iturria: Hemen Gaude proiektua) →

https://txingudionline.com/hemen-gaude-egitasmoa/


14 15SECCIÓN2023ko HilabeteaIruneroELKARRIZKETA

Bidaia amaitua, nola baloratzen duzue esperientzia?
Maialen: Egia esan, oso esperientzia polita izan da. Aurreikusia 
genuena egitea lortu dugu, beraz, alde horretatik ere pozik 
gaude. Bidaiak azkenean 7 hilabete iraun ditu, baina gutxi 
gorabehera hori genuen aurreikusita. Guztira, 9 herrialde 
bisitatu ditugu eta plangintza betetzea lortu dugu aldaketa txiki 
batzuk eginda. Bidean pertsona asko ezagutu ditugu eta guztiak 
oso interesgarriak izan dira.  
Iñaki: Jendeak itzuleran asko galdetu digu ea dena ondo atera 
zaigun. Lortu dugu bisitatu nahi genituen tokiak ikustea. 
Jendearekin ere oso ondo moldatu gara. Kotxeak ez digu arazo 
berezirik eman, berarekin han 33.000 kilometro egin ostean. 
Beraz, balorazioa hobe ezina da.  

Hemen Gaude proiektuak euskal kulturaren eta Hego 
Amerikaren arteko lotura islatzea bilatzen zuen, ezta?
Maialen: Argentinan adibidez, jendearen kontaktuak lortzea oso 
erraza zen, euskal kulturarekin lotura duten pertsona eta elkarte 
guztiak FEVA, “Federación de Entidades Vasco Argentinas” 
federazioaren barnean antolatuak baitaude. Beste herrialdeetan 
aldiz, pertsonekin harremanetan jartzea zailagoa izan zaigu. 
Hala ere, jendea ezagutu ahala beste pertsona batzuen 
kontaktuak lortzen joan gara. Herrialde guztietan gutxienez 
elkarrizketaren bat egitea lortu dugu, nahiz eta egin gabe asko 
geratu zaizkigun, batez ere, Argentinan, gauza asko baitaude 
kontatzeko.    
Iñaki: Azkenean 80 elkarrizketa egin ditugu. Horietatik 70 
bidaian zehar editatu ditugu eta oraindik beste 10 geratzen 
zaizkigu, datozen asteetan zehar sare sozialetan argitaratuko 
ditugunak. Azkenean, euskal kultura, folklorea, historia, 
genealogia, migratzaileen bizipenak eta lankidetza proiektuak 
partekatu ditugu gure edukiaren artean. Askotariko koktel bat 
osatu dugu osagai ezberdinak erabiliz, istorio eta protagonista 
oso interesgarriak ezagutu baititugu. 

Beraz, aldaketa askorik egin gabe, etxean antolatutako 
ibilbidea burutzeko gai izan zarete?
Maialen: Paperak dena jasaten du, baina hara iritsi arte ez 
genekien pentsatutako guztia egiteko denbora nahikorik 
izango genuenik. Egia da nahiko azkar mugitu garela bertan, 
leku bakoitzean gehienez bizpahiru egunez gelditu garelako 
soilik. Beste baterako agian denbora gehiago emango genuke 
bisitatutako leku bakoitzean. Elkarrizketatu ezin izan ditugun 
beste pertsona batzuekin gerora harremanetan jartzea lortu 

dugu. Han ezagututako jendea 
ere gure etxera gonbidatu dugu 
bisita egitera etorri daitezen 
eta lehenengoa hemendik 
hilabetera iritsiko da eta asko 
pozten gaitu horrek. 

Hemen Gaude
Iñaki Goikoetxea kazetari eta kultur 

kudeatzailea eta Maialen López abokatua 
bidaiari amorratuak dira eta bien 

artean 50 herrialde baino gehiagotan 
egon dira, baina ordura arte ez ziren 

Hego Amerikara joan elkarrekin. Iñakik 
euskal diaspora ezagutzeko aukera 

izan zuen orain dela urte batzuk 2012tik 
2014ra Eusko Jaurlaritzaren Kanpoan 

den Euskal Komunitatearentzako 
Zuzendaritzan bekaduna izan zelako 
eta Estatu Batuetako hainbat euskal 

etxetara bidaiatu zuen, eta lana bukatu 
ostean baita 2015eko Boiseko Jaialdira 
ere. 2020-2021 ikasturtean Mondragon 

Unibertsitateak antolatzen duen Euskal 
Kulturgintzaren Transmisioaren (EKT) 

graduondoaren 8. edizioan parte hartu 
zuen eta ikasketak bukatzeko proiektua 

HEMEN GAUDE sortzea izan zen, 2022ko 
martxoan defendatu zuen 82 orrialdeko 

lana. Bidaia honen bitartez proiektu 
horretan egiten zen planteamendua 

gauzatzeko aukera izan dute. 

“Azkenean 80 
elkarrizketa egin 

ditugu”
Iñaki Goikoetxea, Hemen 

Gaude proiektua

https://irunero.eus/mikel-alonso-sukaldaria-maite-ditut-akatsak-bide-berriak-irekitzen-dituztelako/
https://irunero.eus/mikel-alonso-sukaldaria-maite-ditut-akatsak-bide-berriak-irekitzen-dituztelako/

7 hilabete denbora nahikoa 
da 9 herrialdetako istorioetan 
sakontzeko?
Iñaki: Oso txikiak direnak 
kenduta, beste herrialdeetan 
gutxienez hilabete bat eman 
dugu eta Argentinaren kasuan 
bi hilabete baino gehiago. 
Hortaz, ez gara turista hutsak 
izan, ezagunak ez diren lekuetan egon gara eta elkarrizketatu 
ditugun pertsona askoren etxean egon gara, eta lotara ere 
geratu gara. Esaterako, Argentinan Munduko Koparen bukaera 
zuzenean bizitzeko aukera izan genuen. Gainera, bertako 
jendearen eskutik leku berriak ezagutu ditugu. Hainbeste gauza 
ezagutu ostean, Hego Ameriketako herrialdeez orain beste 
ikuspuntu batetik hitz egiten dugu, adibidez, bertako ohiturak 
eta politikak gehiago ulertzen ditugulako. Beraz, 7 hilabeteek 
gauza asko ikasteko balio izan digute. 

Uste bezain estua da Hego Amerikako herrialdeen lotura 
euskal izaerarekin? 
Maialen: Hasiera batean Macachínera joan ginen, bertan Euskal 
Astea ospatzen zelako. Hara iristerakoan esperotako guztia 
hamar aldiz biderkatua ikusi genuen. Beste herrialdeetan ordea, 
ez genuen hainbesteko loturarik espero euskaldunak gutxiago 
direlako, baina hala ere, hainbat lotura aurkitu genituen bidean. 
Adibidez, Kolonbian euskal usadioetatik datozen ohiturak 
dituztela ikusi dugu. Espero genuena baino gehiago aurkitu 
dugu. 

Bidaian Irunekin lotura zuzena zuten gauzak ere topatu 
dituzue?
Iñaki: Txilen Santiagon geundela “Hendaya” izeneko kale bat 
ikusi genuen. Horrek pentsarazi zigun agian kale gehiago egon 
zitezkeela euskal izenekin. Ikertzen hasi ginen eta konturatu 
ginen bakarrik Santiagon 200 kalek euskal izenak dituztela, 
horien artean Irun kalea, eta hura ikustera joan ginen. Gainera, 
Irun izeneko etxebizitza multzo bat topatu genuen eta baita 
hotel bat ere. Bestetik, Argentinako Trelew hirira joan ginen 
bertako euskal etxean euskara eguna ospatzera. Bertan 
konturatu ginen Irun izeneko gizon bati omenaldia egin behar 
ziotela eta berarekin hitz egiteko aukera izan genuen.  1936. 
urtean jaiotako gizon bat zen, Irun bonbardatu eta erre zuten 
urte berean eta hori dela eta jarri zioten Irun izena. Perun, Cuzco 
hirian, bertako euskal etxeak “Asociación Cultural Virgen del 
Juncal” izena du eta azken urteetan oso aktibo egon ez bada ere, 

orain ekintzak berreskuratzen 
hasi dira. Hasieran Irungoa 
ez den beste Ama Birjina 
baten izena izan zezakeela 
esan ziguten, baina bertan 
ikusi ahal izan genuen koadro 
batean Irungo Ama Birjina 

zela zehazten zela. Lotura berezi horietako batzuk aurretik 
ezagutzen genituen, besteak sorpresaz aurkitu ditugu. 

Esperientzian zehar bizitako milaka bitxikerien artean baten 
bat partekatzerik duzue?
Iñaki: Kotxearekin era askotako errepideetatik igaro eta 4.800 
metroetaraino igo ostean, kotxeak 32.000 kilometroetan ez digu 
aparteko arazorik eman. Etxera itzuli azken aurreko egunean 
txoke txiki bat izan genuen Colónen geundela moto baten 
kontra. Hala ere, tipoa oso jatorra izan zen eta momentuan 
konpondu genuen arazoa. Kasualitatea da 200 egun kotxearekin 
gora eta behera ibili ondoren, azken aurreko egunean arazo txiki 
hau gertatu izana. 

Bertan bizitako momentu bakar bat aukeratu beharko 
bazenute zein izango litzateke?
Maialen: Zaila da momentu bakarra aukeratzea. Egon garen 
Euskal Etxe guztietan beti bilatu dute gurekin egoteko unea gu 
iristen ginen egunean bertan. Eskertzekoa iruditzen zait jendeak 
gurekin egoteko egin duen ahalegina eta oso berezia iruditzen 
zait.  
Iñaki: Ni bidaia egiteko aukera izateaz oso eskertua nago. 
Proiektua egina genuen eta azkenean bertara joan ahal 
izateko data bat jartzea lortu dugu. Ez zen erraza izan bidaia 
egin aurretik gauza guztiak 
prestatzea, baina azkenean 
dena egitea lortu dugu eta 
ni horrekin geratzen naiz. 
Bizitzan behin bete nahi 
nuen amets horietako bat 

zen niretzat, eta lortu dugu. 
Jendeari gomendatuko nioke, 
horrelako amets bat izanez 
gero eta aukera edukita, bitan 
pentsatu gabe egitea, egunak 
gordetzea eta diru apur bat 
aurreztea bezain erraza baita. 

Aurreikuspenen kontra, 
kotxeak abentura guztia 
irautea lortu duzue, ezta?

Maialen: Bai. Nik egia esan, hasieran asko sufritzen nuen 
errepideak ez zirelako oso onak, baina, era berean, kotxea bidaia 
egiteko ezinbestekoa zen. Bidaia luzea izan denez gauza asko 
eraman behar izan ditugu eta autobusez mugitzea pentsaezina 
zen. Gainera, ohikoak ez diren lekuetara iristeko modu bakarra 
kotxea erabiltzea zen. Bidaian zehar autoari bi azterketa egin 
genizkion, 15.000 eta 30.000 kilometroetara iritsi ginenean, 
eta dena ondo zegoela esan ziguten bietan. Jendeak harrituta 
galdetzen zigun kotxea non erosi genuen, hainbeste kilometro 
egin ostean matxurarik ez zuela ikusterakoan. Bidaiaren 
hasieran ez genuen argi ikusten kotxeak etxera itzultzea lortuko 
ote zuen eta azkenean hala izan da. 

Nolako harrera egin dizuete zuen proiektua aurkeztera joan 
zareten lekuetan?
Iñaki: Hirietara joatea eta bertan euskal kulturarekin loturiko 
istorioak aurkitzea ez da hain zaila. Guk aldiz, kotxearekin 
Txileko Patagoniara edo Argentinako mendietara iristea lortu 
dugu eta jendeak asko eskertu digu ahalegin hori, beraiengana 

“Egia da nahiko azkar 
mugitu garela bertan, 
leku bakoitzean 
gehienez bizpahiru 
egunez gelditu garelako 
soilik” 
Maialen López, Hemen 
Gaude proiektua

“Hara iristerakoan 
esperotako guztia 
hamar aldiz biderkatua 
ikusi genuen”
Maialen López, Hemen 
Gaude proiektua

↑ Argazkia: Trelewen, Argentinan, Irun deitzen den gizonarekin (Iturria: Hemen Gaude). 

↓ Argazkia: Santiago, Txileko, Euskal plaza (Iturria: Hemen 
Gaude proiektua)

“Bizitzan behin bete 
nahi nuen amets 

horietako bat zen 
niretzat, eta lortu dugu” 
Iñaki Goikoetxea, Hemen 

Gaude proiektua

“Orain bidaiaren 
aitzakiarekin hitzaldiak 

edo jarduerak egiteko 
aukera badugu, bidaian 

zehar ikusitako eta 
ikasitako guztia ere 
partekatuko dugu” 

Iñaki Goikoetxea, Hemen 
Gaude proiektua

https://irunero.eus/kanaria-venezuela-argentina-eta-euskal-herriko-doinuak-nahastuko-dira-bidasoa-folken/
https://irunero.eus/bidaia-euskal-kultura-eta-pasarte-historikoak-elkartzen-dituen-ikuskizuna/

heltzea ez baitzen erraza. Gainera, hara iritsi eta elkarrizketa 
bat egin nahi genienez, protagonismo horregatik ere eskertuak 
zeuden, beraien istorioak entzuteko prest geundelako. 
Elkarrizketatu ditugun pertsonak ezagunen lagunak ziren batez 
ere eta emandako harrera oso ona izan da. Beraien laguntza 
ere oso baliagarria izan zaigu guri askotan beraien etxeak 
eskaini dizkigutelako eta izapideak egiterakoan asko lagundu 
digutelako. Horri esker, hausnartu dugu hemen baino askoz 
irekiagoak eta atseginagoak direla. Bisitan datozenean han 
eskaini ziguten guztia itzultzen saiatuko gara. 

Bide batez, proiektua hemen inguruan duguna gehiago 
baloratzeko lagungarria izan daitekeela uste duzue?
Maialen: Ezagutu ditugun pertsona asko jada hemen egonak 
dira eta berriro etorri nahi dute eta egon ez direnek gure 
lurraldea ezagutzeko gogoa dute. Izan ere, asko gustatzen 
zaie hemengo kultura eta lekuak. Gainera, hemengoak ginela 
jakiterakoan harreman estuagoak sortu direla nabaritu dugu eta 
beraiengana errazago iristen lagundu digula konturatu gara.  
Iñaki: Aipatu behar da euskal etxe batzuk ia 150 urte dituztela, 
beraz, ez da atzoko kontu bat. Hara joan eta bertan dauzkaten 
liburu, instalazio, frontoi eta dantza talde guztiak ikusten 
dituzunean konturatzen zara harrigarria dela euskal kultura 
mantentzeko egiten den lana. Uste dut euskal kulturaren 
inguruan mugitzen den jendeak bizitzan behin Txile, Argentina 
edo Uruguaira joateko ahalegina egin beharko lukeela, bertatik 
bertara ikusteko hango familia batzuentzat euskal etxeen 
inguruan gertatzen denak duen garrantzia. 

Etxera itzuli arren, abentura ez da guztiz amaitu. Ezagututakoa 
partekatzeko lanean ari baitzarete, ezta?
Maialen: Bai, etxera iritsi eta lau egunetara gure esperientzia 
partekatzeko aurkezpenak egiten  hasi ginen. Gainera, oraindik 
elkarrizketa batzuk editatzea eta partekatzea falta zaigu. 

Proiektuari jarraipen bat eman 
nahi diogu, baina oraindik ez 
dakigu nola, agian, bisitan 
datozenekin edo. Dena dela, 
ziur Hemen Gaude-ren 
ibilbidea ez dela esperientzia 
honekin amaitu.  
Iñaki: Orain arte Euskal 
diasporarekin lotutako istorioak literatura eta internet bidez 
kontatu dira, baina sare sozialetan ez dira hainbeste aipatu. 
Gure helburua hori zen, edukia hor partekatzea. Orain bidaiaren 
aitzakiarekin hitzaldiak edo jarduerak egiteko aukera badugu, 
bidaian zehar ikusitako eta ikasitako guztia ere partekatuko 
dugu, guregatik egin duten esfortzuak hala merezi duelako. 

Hasi al zarete bidaiaren bigarren zati bat egitea pentsatzen?
Maialen: Berriro itzultzeko gogoa dugu, ez dakiguna da noiz. 
Ziurrenik ez da datorren urtean izango, aurrerago izan beharko 
du. Niri gustatuko litzaidake egon garen lekuetara berriro 
itzultzea eta ikusi ez ditugunak ere bisitatu ahal izatea. Gure 
hurrengo bidaia Anberesera izango da, gure kotxea bertara 
iritsiko delako. Udan opor txiki batzuk egingo ditugu eta ikusiko 
dugu aurrerantzean zer gertatuko den.  
Iñaki: Hori da. Oraindik proiektu honekin amaitzea falta 
zaigu, hau da bideoak eta material guztiak editatzea eta 
partekatzea. Udazkenean ere bidaiarekin loturiko hitzaldiak 
izango ditugu. Gainera, Irunen ere ondo gaude, familiarekin 
eta lagunekin egoteko gogo handia dugu eta aurretik genuen 
bizitza berreskuratzeko gogoa ere badugu. Gure bizitza erabat 
egonkortzea lortzen dugunean hasiko gara pentsatzen zein 
izango den gure hurrengo bidaia.

“Eskertzekoa iruditzen 
zait jendeak gurekin 
egoteko egin duen 
ahalegina eta oso 
berezia iruditzen zait” 
Maialen López, Hemen 
Gaude proiektua

↓ Argazkia: Aconcagua, Argentina (Iturria: Hemen Gaude 
proiektua)

↓ Argazkia: Cuzcon, Perun, Juncal Euskal etxeko kideekin. 
(Iturria: Hemen gaude).

https://www.instagram.com/hemengaude.eus/


20 IruneroERREPORTAJEA

KEMEN DANTZA TALDEA: 50 URTE 
EUSKAL DANTZAREN LEKUKOARI 

KEMENEZ EUSTEN 
Kemen dantza taldearen ibilbidea 1973. urtean hasi zen Txingudi ikastolako gurasoen 

ekimenari esker. Geroztik taldea zabaltzen eta handitzen joan da, nahiz eta bidean 
dantzari zangotraba egin dioten zenbait oztopo aurkitu. Eder Valladares eta Maitane 

Aranburu dantza talde irundarreko kideak dira eta Kemenen ibilbideak orain arte 
egindako urrats irmoen errepasoa egin dute.

Gaur egungo dantzarako grina eta hasierakoa berdina izan 
arren, Kemenen sorrerako eta egungo testuinguruaren arteko 
aldea nabaria da. Eder Valladaresek azaldu duenez, taldea kultur 
berpizkunde baten erdian sortu zen: “garai horretan edozer 
gauza baliagarria zen nortasun bat eraikitzeko eta dantza ere 
horren parte izan zen”. Ordutik, taldea momentu bakoitzeko 
beharrei egokitzen joan da, gizarteko aldaketak Kemenentzat 
oharkabean pasa ez direlarik. Eder Valladaresek gaineratu 
duenez, “taldea taldekideez osatzen den heinean zerbait bizia da 
eta, beraz, gizartearen parte da”. Hala ere, Maitane Aranburuk 
nabarmendu duenez, “sorrerako oinarriekiko leialak izaten 
jarraitzen dugu”.

Bitarte horretan Kemenen izaera osatu eta markatu duten 
gertakariak asko izan dira. Dena dela, Eder Valladaresek 
argi utzi duenez, Kemenkide bakoitzarentzat taldearen une 
esanguratsuak ezberdinak izan daitezke. Bere ikuspuntutik, 
dantza taldea zerotik sortzeko pausu zinez garrantzitsua izan 
zen, egitasmoaren gidari izan ziren gurasoentzat suposatu zuen 
ahalegin handiarengatik. Hasierako dantzariak heldu bihurtu 
ziren heinean lehen belaunaldi aldaketa bat gertatu zen. 2000. 
urtean Kemen dantza taldearen barnean beste aldaketa nabari 
bat gertatu zen, orduz geroztik jantzien eta dantzen eraketan 
arreta handiagoa ipini zelarik. Harrez gero, taldea markatu, edo 
hobe esanda kolpatu, duen azken gertakarietako bat Covid-
19aren pandemia izan da, taldea kolpatu baitu eta dantzarien 
kopuruan beherakada eragin baitu. 

Maitane Aranbururen iritziz aldiz, 50 urteetako ibilbide horretan 
dantza ikastaroek eta beste herrialdeekin egindako elkartrukeek 

eta bidaiek taldea aberastu 
dute. “Uste dut taldeari izena 
ematen lagundu dioten beste 
mugarri garrantzitsu batzuk 
izan direla”, adierazi du 
Aranburuk. Izan ere, dantzaren 
bitartez Kemenen izena 

hainbat herrialdetara eramatea lortu dute, Japoniara adibidez. 
Eder Valladaresen esanetan, “taldeak gure kulturaren zati bat 
ezagutarazteko eta zabaltzeko aukera eman zigun”. Alabaina, 
taldeak horrelako gero eta ekintza gutxiagotan parte hartzen 
du eta Maitane Aranbururen ustetan, “berreskuratu beharreko 
zerbait da”. 

Euskal kultura dantzatuaren igorle izatea izan da azken bost 
hamarkadetan Kemen taldearentzat premisa nagusietako bat. 
Euskal dantza irakasteko bide hori borondate on eta askoz 
betea egon da lehen zein orain. Taldearen hazkundean, euskal 
taldeekin zein bestelako dantza taldeekin izandako harremana 
Kemenentzat zeinen aberasgarria izan den aipatu du Eder 
Valladaresek, dantzen transmisioa espontaneoki gertatzen 
baita. Maitane Aranburuk berriz, bizimodu aldaketak dantzen 
irakaskuntzan eragin nabaria izan duela gehitu du. Garai 
batean aisialdi eskaintza murritzagoa zen bitartean, egungo 
aukera amaigabeen artean, euskal dantzei lekua egitea ez da 

erraza. Hala ere, borondateak 
irauten duen bitartean 
dantzaren inguruko ezagutzen 
transmisioa ez da etengo. 

Beti ospakizunetarako prest 
50 urte egunero betetzen ez 
direnez, Kemen dantza taldeak urteurrena ospatzeko ekintza 
bereziak prestatu ditu. Bide horretatik, Irungo San Pedro eta San 
Martzial jaien inguruan taldeak antolatu ohi dituen emanaldiak 
izango dira hurrengo ospakizun ekintzak. Hain zuzen ere, Kemen 
dantza taldeak taldekide zein taldekide ohiei dei egin die, guztiek 
hitzordu berezi hauetan parte hartzeko aukera izan dezaten. 
Maitane Aranbururen hitzetan, “San Juan bezperako soka 
dantzan eta ondorengo egunetan egingo den ezpata dantzan eta 
brokel dantzan parte-hartze handia izatea espero dugu”.

Aipagarria da iaz ekainaren 23an San Juan plazan urtero 
taldeak dantzatu ohi duen soka dantzan gizon eta emakumeek 
genero bereizketarik gabe dantzatu zutela, guztiak plazan 
rol berean arituz. Orduan mutilek zein neskek jantzi berdinak 
erabili zituzten San Juan sua piztu aurretik. Eder Valladaresek 
azaldu duenez, taldean hainbat urrats egin ondoren, pausu 
horiek hirian islatu nahi izan zituzten: “denak gara dantzariak, 
neskak zein mutilak, eta denak soka baten parte gara”. Maitane 
Aranburuk erantsi duenez, ez zen gauetik goizera hartutako 
erabakia izan, hausnarketa lan sakon bat egin baitzuten atzetik 
eta mundu guztia eroso sentitzeko formula bilatzen saiatu ziren. 
Era berean, iaz lehen aldiz ezpata dantza eta brokel dantza atera 
zituen Kemenek Irungo plazetara, dantzak kalez kale dantzatuz. 

Irungo jaietan taldeak eskainiko dituen emanaldiez gain, 
Kemen bestelako ospakizun ekintzak antolatzen ari da. Maitane 

“Denak gara dantzariak, 
neskak zein mutilak, eta 
denak soka baten parte 

gara” 
Eder Valladares, Kemen 

dantza taldeko kidea

“Sorrerako oinarriekiko 
leialak izaten jarraitzen 
dugu”
Maitane Aranburu, 
Kemen dantza taldeko 
kidea

Argazkia:1978. urtean Kemeneko dantzariak lehen aldiz soka 
dantzan (Iturria: Kemen dantza taldea). ↓

Argazkia: : 2022ko San Juan bezperako soka dantza (Iturria: Kemen dantza taldea). →

Aranburuk aurreratu duenez, udazkenean, urria aldera, beste 
dantza talde batzuekin Kemenen urtemuga partekatzeko zerbait 
antolatu nahi dute. Eder Valladaresek erantsi duenez, “Irunek 
gure taldeak 50 urte betetzen dituela jakitea nahi dugu, herriak 
hemen jarraitzen dugula jakin dezan”. Kanpora begirako 
elkartasun festa hori ospatu ostean, urtemugaren ekintza 
bereziekin amaitzeko taldekide eta taldekide izandakoentzako 
azken ekitaldi bat antolatzeko asmoa dute. Beraz, talde bazkari 
batekin emango zaio amaiera Kemenen 50. urteurren biribilari. 

Etorkizunean ere oinak astinduz 
Taldea orain pandemiak eragindako abagunetik berreskuratzeko 
ahaleginean murgilduta dago. Euskal Herriko beste dantza 
talde askok aipatu dutenez, Kemenen kasuan ere dantzarien 
kopurua nabarmen murriztu da. Kemeneko kideek ordea argi 
dute dantzan jarraituko dutela, etorkizunak ekar ditzakeen 
ezustekoen gainetik salto eginez. Eder Valladaresek nabarmendu 
duenez, “gure eskaintza zabaltzen eta ahalik eta jende 
gehienari iristen saiatu behar gara”. Etorkizuna orainaldian 
baino, harrobian dagoela esan ohi da. Maitanek adierazi 
duenez, “Adaxkan adin desberdinetako haurrak dauzkagu eta 
gainera, oso gogotsu daude”. Izan ere, bi dantzariek uste dute 
euskal dantzak edozein adinetako neska zein mutilentzako 
interesgarriak izan daitezkeela.

Beraz, belaunaldi berri horiek taldea zer den ikusteaz gain, 
Kemenen familia handiaren parte sentitu behar dute. Eder 
Valladaresek nahi hori partekatu du: “Ea guk bizi izan dugun 
hori beraiei transmititzea lortzen dugun”. Ezker, eskuin, pika, 
luze, erdizka eta doble artean Kemenek beste 50 urtez dantzari 
eusteko kemen aski eta sobera du. 

https://kemendt.com/
https://irunero.eus/kemen-dantza-taldeak-dantza-ikastaroan-antolatu-du-euskal-herri-inauterian-parte-hartu-nahi-dutenentzat/
https://irunero.eus/pili-murua-kemeneko-lehenengo-irakaslea/

Gurutzegrama: Euskal Mitologia

6 Hitz: Irungo Alardeko Musika

1.- 
Maitatzen duenetik 

bizitza erraza, 
beregandik urruti 
du ekaitzen basa. 

Zeru urdinen pean 
onduz bere kasa 
bere gordelekua 

den pospolo-kaxa, 
bertan jarrita lasai 
hartzen du arnasa; 

eternitatea nahi 
luke hala pasa. 

Bertan jarrita lasai 
hartzen du arnasa, 

baina gaur munduak du 
bestelako traza.

2.- 
Txorrotxio urrunak 

beraren belarri- 
ertzak kilimatzean 

zutitu da, larri. 
Liskarren etorrera 

zaio kezkagarri; 
baretu nahi lituzke, 

ordena ezarri. 
Bistakoa da, nahiz hark 

ez duen igarri, 
gaixoak ezingo du 

inor erakarri, 
bistakoa da, nahiz hark 

ez duen igarri: 
erdian jartzekotan, 

hobe da ez jarri.

3.- 
Pospoloak saltoka 

batetik bestera, 
lehen urdin zen zerua 

gaur erdi-more da. 
Sei suzko txori hegan 

tximisten aldera, 
zinez hasi ote da 

denaren gainbehera. 
Deforma ez dakion 

bere ikuskera 
alde egin behar du 
lehengora, atzera, 
deforma ez dakion 

bere ikuskera, 
bere kaxa barruko 

itzalen artera.

4.- 

Begiak zabaltzean, 

ez bere kaltean, 

Tximista da nagusi 

tximisten partean. 

Dena dago berriro 

betiko bakean; 

hala ere, bera ez 

lehengo aldartean. 

Ikusten zaio buru 

inguruko kean: 

ezin du lehengoratu 

munduaz batean; 

ikusten zaio buru 

inguruko kean 

sua piztu zaiola 

belarri artean.

POSPOLOAK
Doinua: Hogeigarren urtera III 

Egilea: Andoni Agirre Arabolaza

Horizontal 
1- Alardeko konpainiak identifikatzen lagunduko dizun 
elementua. 
3-Alardeko agintari nagusia. 
8- Musika instrumentua, infanteriako konpainien lehen 
lerroetan ikusiko duzuna.

Bertikal 
2- Sanmartzialetako oinetako ezinbestekoak. 
4- Soldaduek altxatu eta deskargak egiten dituzte beraiekin. 
5- Artilleriako kideentzat elementu ezinbestekoa. 
6- Kantineraren eskuetan ikusiko duzu mugimendu 
etengabean. 
7- Kolore gorrikoa, lepo inguruan edo soldaduen jakaren 
poltsikoan ikusiko duzu.

ZAINTZAREN BIKAINTASUNAK BENETAN 
AXOLA DUENEAN: CASER CUIDADOS

Caser Cuidadosek etxeko erosotasunari uko egin gabe zainketa 
zerbitzu onenez gozatzeko aukera eskaintzen du. M.A. Irungo 
erabiltzaileak bi urte hauetan zerbitzuarekin izan duen 
esperientzia kontatu du. 79 urte ditu, alarguna da eta Irunen 
bizi da. 2020ko abuztuan hasi zen Caser Cuidados zerbitzua 
erabiltzen eta orain arteko esperientzia nolakoa izan den 
kontatu du. 

Zergatik erabaki zenuen etxez etxeko laguntza zerbitzua 
kontratatzea?
Ez zihoazkidan oinaze batzuekin nengoen, eta horrek aldarte 
txarrean jartzen ninduen. Nire senarra ere ez zegoen ondo. 
Orduan, nire alabak, egoera ikusita, etxean laguntza bat izateko 
ideia planteatu zigun.

Zenbat denbora daramazu zerbitzu hauek erabiltzen?
2020ko abuztutik daramat etxean Caser Cuidados-en laguntza 
jasotzen.

Nola ezagutu zenituen zerbitzu horiek?
Caser Cuidados aukeratu nuen enpresaren ibilbide eta izen 
onagatik, horrek konfiantza eman zidalako. Alabak deitu 
zuenean, koordinatzailea etorri zen dena antolatzera. Eta gero 
laguntzailearekin hasi ginen.

Zer zerbitzu mota eskaintzen dizkizute?
Badakit gauza asko dituztela. Nik laguntzaile bat daukat, 
astean egun batzuetan laguntzen didana, baina, gainera, 
garai batean min handia eta mugikortasun urria neukan, eta 
Koordinakundeak fisioterapeuta batek ni etxean artatzeko 
aukera eskaini zidan, eta hala izan zen. Hainbat saio izan ziren, 
hobera egin nuen eta egun ez dut behar, baina laguntzailearekin 
erakutsi zizkidaten ariketak egiten jarraitzen dut.

Erosoa al zaizu zerbitzu horiek etxean jaso ahal izatea?
Oso erosoa, bai. Etxean ahalik eta denbora gehien egon nahi 
nuenez, aukera hau hartu nuen, eta horrek lagunduta eta seguru 
egoteko aukera ematen dit. Gainera, etxea garbi daukat horri 
esker. 

Nolakoa da harremana zerbitzuko langileekin?
Oso ona, oso langilea da, oso adoretsua; poz handia du eta 
kutsatu egiten dit! Adarra jotzen diot. Maitasun handia diogu 
elkarri.

Zer da zerbitzu honetatik gehien gustatzen zaizuna?
Nire etxean nagoela, abil sentitzen naizela eta ongi nagoela. 
Hasieran zaila dirudi, baina gero konfiantza hartzen duzu eta 
gauzak beste era batera ikusten dituzu. Zaila egiten zitzaidan 
pertsona arrotz bat etxean sartzea, baina pixkanaka konfiantza 
eta adiskidetasun harreman bat sortzen da. Beraz, oso pozik 
nago eta Caser Cuidados zerbitzua gomendatuko nuke. 

AKONPAINAMENDUAK OSPITALETAN

ZAINTZAILEAK

TELEASISTENTZIA AURRERATUA 
EDOZEIN LEKUTAN

ZAINTZARAKO PROFESIONALAK

ETXEZ ETXEKO LAGUNTZAILEA

Informa zaitez  943 64 71 69 telefono zenbakira deituz, 
aholkatuko zaitugu.

Argazkiak: M.A. Caser Cuidadosen erabiltzailea eta bere 
laguntzailea (Iturria: Caser Residencial). ↓

http://irunero.eus/denborapasak
http://irunero.eus/denborapasak
https://www.caseresidencial.es/caser-cuidados
https://irunero.eus/caser-residencialek-etxez-etxeko-zerbitzuak-indartu-ditu-pandemiaren-ostean/
https://irunero.eus/caser-cuidadosek-telelaguntza-zerbitzu-aurreratua-eskaintzen-du-ordulari-baten-bitartez/

“KIROL DIZIPLINARI DAGOKIONEZ ERE, 
AEBTAN ALDE HANDIA NABARI DA”

Ainhoa Cea, saskibaloi jokalaria:

Ainhoa Ceak 20 urte ditu eta Estatu Batuetan ikasten jarraitzen 
duen bitartean bere pasioa, saskibaloia, garatzeko modua aurkitu 
du. Ameriketara joan eta nazioarteko ikasleak hartzen dituen 
Floridako “DME Academy”-n izan zuen bere lehen esperientzia. 
Aurten ordea, Lipscomb-eko unibertsitateko emakumezkoen 
saskibaloian aritu da unibertsitateko ikasketak hastearekin 
batera. Jokalariak bere bizipen amerikarrez hitz egin digu. 

Nola eta noiz hasi zinen saskibaloian jolasten?
Uste dut 6 urte nituenean hasi nintzela jokatzen. Tenisean 
jokatzen hasi nintzen, oraindik ez bainuen nahikoa adin 
saskibaloi talde batean sartzeko. Nire gurasoak entrenatzaileak 
zirenez, jokalari nagusien entrenamenduak edo partidak 
ikustera joaten nintzen, nik ere jokatu ahal izateko adina 
lortzeko zain. Senior mailako partida bat ikusten ari nintzela 
galdetu zidaten ea zergatik ez nuen jokatzen eta oraindik adin 
nahikorik ez nuela esan nien arren, hurrengo entrenamendura 
gonbidatu ninduten. Hori 6 urte nituenean izan zen, eta geroztik 
kirol honetan aritu naiz. 

Zein taldetan jokatu duzu orain arte?
Hemen jokatu dudan talde bakarra Hondarribia Ikasbasket 
izan da. Baina batxilergoa amaitu nuenean Floridako 
akademia batera joan nintzen. Orain Nashvilleko, Teneesseko, 
unibertsitate batean ari naiz ikasten eta jokatzen. 

Nola lortu duzu Estatu Batuetara saskibaloian jolastera eta 
ikastera joateko aukera?
Batxilergoko bigarren mailan nengoela jakin nuen nire taldeko 
bat Estatu Batuetara joaten saiatzen ari zela. Gainera, nire aitak 
gai hauekin lan egiten duen agentzia bateko norbait ezagutzen 
zuen. Hasieran ezinezkoa iruditzen zitzaidan horrelakorik 
lortzea, ez bainuen antzekorik lortu zuen inor ezagutzen, eta 
are gutxiago bekarekin. Prozesua oso berandu hasi genuen, 
otsaila aldera, eta ordurako jendeak dena hartuta izaten du. 
Azkenean, Floridako nazioarteko akademia batean urtebete 

pasatzeko aukera izan nuen. 
Horri esker konturatu nintzen 
ingelesa ikasteaz gain, 
saskibaloian jokatu bitartean   
unibertsitateko ikasketak 
bertan egin nahi nituela. 

Erraza egiten zaizu bizitza berri honetara egokitzea?
Hasieran ez zitzaidan asko kostatu, nazioarteko ikasleez 
inguratuta nengoelako eta denok nire egoera berean 
geundelako. Lehen astean, nahiz eta ingelesa ondo ulertu, zaila 
egin zitzaidan ingelesez hitz egiten hastea, ez baitzitzaidan 
gustatzen nire ahoskera. Dena den, jende gehiago ezagutu ahala, 
erosoago sentitu nintzen.

Alde handia nabaritu duzu saskibaloian jokatzeko moduan, 
hemen ezagutzen duzunarekin alderatuta?
Hasieran, beste adin batzuetako jendearekin nahastuta 
entrenatzen genuen, eta hori nahiko arraroa egin zitzaidan, ez 
baita gauza bera 3. DBHko norbaitekin jolastea edo batxilergoko 
bigarren mailakoen aurka aritzea. Kirol diziplinari dagokionez 
ere, AEBtan alde handia nabari da; izan ere, jokatzen dugun 
bitartean ezin da hitz egin eta lehiakortasun handia dago 

taldeko kideen artean ere. 
Hasieran oso arraroa egiten 
zitzaidan, lagunekin jolasten 
ohituta bainengoen, eta 
gure artean harreman ona 
genuelako, eta gainera 
entrenatzailea nire aita zen. Egia da, halaber, joko estiloa 
desberdina dela, dena hemen baino askoz indibidualagoa baita, 
ez dute lantzen ni ohituta nengoen talde lana. 

Uste al duzu saskibaloiko zaletasuna modu desberdinean 
bizitzen dela bertan?
Lehen urtean ez duzu asko nabaritzen, ia jokalari guztiak 
atzerritarrak garelako eta ia ez dugulako publikorik. Aurten, zale 
askorik ez dugun arren, egia da jende gehiago dagoela, batez ere 
kirolarekin oso inplikatuta dauden irakasleak edo ikasleak. Egia 
da, halaber, aurtengo unibertsitatea akademikoagoa dela kirol 
unibertsitatea baino, eta hori ere nabaritzen da.

AEBn aldea dago emakumezkoen eta gizonezkoen 
saskibaloien artean?
Nire ustez, maila batean, baloi edo entrenatzaile aldetik 
baliabide berak ditugu. Baina egia da mutilek jokatzen dutenean 
unibertsitate osoari abisatzen diotela eta nesken kasuan ez dela 
hori gertatzen. Era berean, kamisetak edo janaria oparitu ohi 
dira beraien partiduetan, baina ez gureetan. Hori oso agerikoa 
da, batez ere haiek baino lehenago jokatzen dugunean eta 
prestaketa guztiak ikusten ditugunean, baina ez dira guretzat.

Nola tartekatzen dituzu ikasketak partiduekin eta 
entrenamenduekin?
Taldeko entrenamenduak unibertsitateko gure ordutegira 
egokitzen dituzte. Aurten taldean arratsaldeetan ikasten duen 
jendea genuenez, eskolara joan aurretik entrenatu behar 

“Gero eta gazte gehiago 
doaz batxilergoa amaitu 

ondoren AEBra; izan 
ere, errazagoa da 

unibertsitatera zoazen 
bitartean entrenatzea”

“Dena hemen baino 
askoz indibidualagoa 
da, ez dute lantzen ni 
ohituta nengoen talde 
lana”

izan dugu. Horregatik, goizeko 5:00etatik 7:30era bitartean 
entrenatzen genuen. Gainera, astelehen, asteazken eta 
ostiraletan pisu saioa izaten genuen entrenamendua amaitu 
aurretik. Ondoren, klasera joan eta jan ondoren, etxeko lanak 
egiteko edo ikasteko aprobetxatzen nuen, eta arratsaldean nahi 
zuenak bakarka entrenatzeko aukera zuen.  

Zer moduz zabiltzate denboraldi honetan?
Nahiko sorpresa izan dugu. Urte pare bat daramagu ezer irabazi 
gabe eta ondorioz jendeak ez zuen gehiegi espero gugandik. 
Azkenean, hirugarren postuan geratzea lortu dugu, baina ez 
da lortu nahi genuen amaiera, azken lau partidak denboraldiko 
txarrenak izan baitira. Hala ere, gugandik espero zena baino 
askoz gehiago lortu dugu.

Uztailean Estatu Batuetara itzuliko zara. Zer asmo duzu 
etorkizunari begira?
Hori da. Aurten uztailean hasiko gara entrenatzen eta denbora 
horretan ikasgai bakarra dugu, ikasgaia bera aurreratzeko 
eta ikasturtean kentzeko balio diguna. Abuztuan bi asteko 
oporrak izango ditut berriro, eta orduan ere etxera itzultzekoa 
naiz. Abuztuan berriz hasten da ikasturtea eta partiduak ez 
ditugu azarora arte hasiko. Oraindik 3 urte falta zaizkit bertan 
unibertsitatea amaitzeko.

Han trebatu zarenez, saskibaloian ibilbide profesional bat 
egiteko aukera gehiago izan ditzakezula uste duzu?
Nire ustez bai. Gero eta gazte gehiago doaz batxilergoa amaitu 
ondoren AEBra; izan ere, errazagoa da unibertsitatera zoazen 
bitartean entrenatzea, eta hemen, berriz, zailagoa da biak 
bateratzea. Hemen ez dago puntu hori zure bizitza osoko taldean 
jarraitzearen edo profesional bihurtzearen artean. Horretarako, 
hemen entrenatzen dena baino gehiago entrenatu behar da. 

Argazkia: Estudio Gover ↓

https://irunero.eus/saskibaloiarekiko-pasioak-ez-du-ez-mugarik-ez-adinik/
https://irunero.eus/ganix-miron-hondarribia-ikasbasket-taldeko-entrenatzailea-egun-ona-daukagunean-oso-zaila-da-gu-mendean-hartzea/
https://espndeportes.espn.com/basquetbol/colegial-mujeres/jugador/_/id/5107447/ainhoa-cea

200 zaldizkok parte hartu zuten 2023ko 
Zaldi-jauziko I. ANAGAN Kopan.   

Txapelketa Jaizubia Zaldiketa Eskolaren pistan jokatu zen 
maiatzaren 20an eta 21ean. 

200 ZALDIZKO

Jacobo Cuétara entrenatzaileak 200 
neurketa bete ditu Bidasoa Irun zuzentzen.

Era berean, ASOBAL Ligan bere 500. norgehiagoka ere bete 
du. Ibilbide honetaz “oso pozik eta etorkizunarekin oso 

motibatuta” agertu da prestatzailea.

200 NEURKETA

Txingudi Errugbi klubak ez du lortu 
Euskadiko lehenengo mailara igotzeko 

denboraldi hasieran finkatutako helburua. 

Hala ere, Iñigo Camarero entrenatzailea pozik agertu da 
denboraldian zehar taldeak egindako lanarekin. 

IGOERARIK EZ

Gipuzkoako Eskolarteko Igerilari Osoaren 
txapelketan Bidasoa XXIek 16 probatatik 12 
irabazi zituen, taldekako 3 sailkapenetan 

garaile izan zelarik. 

Banakako mailan, Garazi Azkuek eta Alain Arretxek 
lortutako txapelak nabarmendu behar dira.

12 GARAIPEN

Lur Alai Squash Klubak antolatuta, 44 
jokalarik parte hartu zuten X. Bidasoa 

Txingudi Squash Sarian.

Elise Dulac, Aitor Yanguas eta Markel Reguero nagusitu 
ziren Artaleku kiroldegiko pistetan jokatu zen txapelketan. 

44 JOKALARI

Aitor Gorrotxategi zortzigarren geratu da 
Hungariako Munduko Kopan.

Gorrotxategik K4 500 metroko proban parte hartu zuen, 
Pelayo Roza asturiarrarekin, Carlos Perez galiziarrarekin 

eta Adrian del Rio madrildarrarekin batera.

ZORTZIGARRENA

https://irunero.eus/irungo-jaizubia-zaldiketa-eskolak-2023ko-anagan-kopako-i-zaldi-jauzi-finala-hartuko-du/
https://luralaisquash.com/
https://txingudionline.com/aitor-gorrotxategi-piraguista/ 

ENDREDATUK IRUNGO ELKARTEAK ETA 
MIGRATZAILEAK ETORKIZUNERAKO 

GAITASUN BERRIEKIN ABERASTU DITU
EndREDatu proiektuak gizarte eragileak korapilatu nahi ditu Irun eta migratzaileak 

elkartzea helburu duen proiektu batean. Gero eta gutxiago parte hartzen duen 
gizarte batean eta GizarteLAB gizarte berrikuntzako metodologia lagun, kultura eta 

belaunaldien arteko topaguneak sortu nahi ditu. Plaiaundi Institutuko Virginia de las 
Heras eta Lander Berges gizarteratzeko goi mailako graduko ikasleak dira eta hauxe 

izan da beraien gradu amaierako lana. 

Izan ere, EndREDatu Plaiaundi Institutuaren eta Eusko 
Ikaskuntzaren arteko lankidetza aukera batetik sortu zen. 
GizarteLAB gizarte berrikuntzarako programa bat da, 
funtsezko trantsizio erronkak kudeatzeko helburua duena. 
Hau da, “laborategi sozialak” sortuz, XXI. mendeko iraultza 
demografikoek eta teknologikoek eragindako aldaketa sozialei 
erantzun ahal izateko prestakuntza errazten dute. 

Lander Bergesek azaldu duenez, “gure tailerrak pertsonak sor 
daitezkeen aldaketetara egokitzeko erraztasun handiagoa izan 
dezaten gaitzeko ideiatik sortzen dira”. Virginia de las Herasek 
erantsi duenez, kulturen eta belaunaldien arteko topaguneak 
sortzea egokia iruditu zitzaien gizartean parte hartzeko bide 
berriak sortzeko. “Uste dugulako parte-hartze soziala kohesio 
sozialaren eta gizarteratzearen ardatz egituratzailea dela”, 
hausnartu du Virginia de las Herasek. Beraz, proiektua aurrera 
eraman ahal izateko “aldagaiak” bateratzeko apustua egin 
zuten ikasleek. 

Era berean, proiektuaren beste zati garrantzitsu bat egitasmoa 
ingurunera egokitzeko lana izan da. Irunen kasuan, hiriaren 
errealitatera egokitzen zen zerbaiten bila abiatu ziren 
ikasleak eta etorkinen gaia lantzea bururatu zitzaien horrela. 
Lander Bergesen hitzetan, “ezin dugu ahaztu Irun % 15eko 

immigrazio-tasa duen 
hiria dela eta mugatik gertu 
bizitzeak bere eragina ere 
baduela”. Gaia definitzerakoan, 
ikasleek hiriak historikoki 
migrazioaren gaiarekin 
izandako harremana hartu 
dute kontuan. “Hausnarketa 
hori eginez konturatu ginen 

elkarteetan gazteak eta etorkinak gutxi inplikatzen direla”, 
adierazi du Lander Bergesek. 

Jendea elkartuz harreman berrien sorrera lagundu nahi 
da, ikuspuntuak eta ideiak elkarbanatzeko aukera emango 
duelakoan. Virginia de las Herasek azaldu duenez, “jauzi 
berriak eman eta komunitate aldaketak sortu nahi ditugu 
proiektu honen bitartez”. Komunitateak horren beharra duela 
ondorioztatu du eta EndREDatuk gizartea baliabide berriez 
hornitzeko balio dezala nahi dute. Lander ikaskideak erantsi 

duenez, proiektuaren izenak 
egitasmoaren helburua ondo 
baino hobeto laburbiltzen du. 
“Asko gustatzen zitzaigun 
nahastea hitza, nolabait joko 
edo tonu bihurria duelako”. 
EndREDatuk proiektu 
dibertigarria izan nahi du, 
jendearentzat aberasgarria 
izateaz gain. 

Ideiak praktikara eramanez 
GizarteLAB metodologiari jarraituz, Landerrek eta Virginiak 
4 tailer antolatu dituzte, maiatzean zehar Palmera Montero 
gunean egin direnak. Lehen tailerra egin ostean ikasleak 
pozik agertu dira. Virginia de las Herasen hitzetan, “oso 
hunkigarria izan da, parte-hartzaile bakoitza desberdina 
izan arren, oso talde jatorra sortu baita”. Horrela, tailerren 
bitartez proiektuaren helburuak gauzatzea posible izan da. 
Tailer bakoitzak bi orduko iraupena izan du eta hainbat lan 
jorratu dituzte: pertzepzioaz, autopertzepzioaz, esperientzien 
irakaskuntzaz eta erabakiak hartzeaz jardun dute. Gainera, 
etorkizuna amestera eta asmatzera jolastu dira. Azkenik, 
besteen lekuan jartzen ahalegindu dira, enpatia landuz, horrek 
auzoen dinamiketan aldaketak ekar ditzakeelakoan. 

Parte-hartzaileei dagokienez, hiru multzotako pertsonak 
erakarri nahi izan dituzte topaketa hauetara. Hala ere, Lander 
Bergesek azpimarratu duenez, “Irungo herritar guztiei eta parte 
hartu nahi izan duten irundar guztiei irekita egon da proiektua”. 
Batetik, “pipermin sozial” moduan definitu dituzten pertsonak 
gonbidatu dituzte, hau da, taldean lan egitea gustuko duten 
pertsona oso aktiboak. Bestetik, gazteen inplikazioa bilatu dute, 
elkarteetan gehiago inplikatzea zerk galarazten dien ulertu ahal 
izateko. Azkenik, migratzaileak ere animatu dituzte proiektura 
batzera, duela zenbait hamarkada elkarteen sorreran gehiago 
parte hartzen zutela ikusi ostean. Dena den, elkarteen barruan 
ofizialki izen hori duten entitateez gain, gauzak aldatzen 
saiatzeko lanean ari den edozein pertsona talde ere izan dute 
kontuan.

Epe luzerako lana 
Ideia horren bidez, datorrenari aurrea hartu nahi izan diote. 
Izan ere, proiektuaren helburuetako bat parte-hartzaileak 
etorkizun hurbilean sortu daitezkeen erronketarako prestatzea 
izan da. “Etorkizuna hemen bertan dugu”, azpimarratu du 
Lander Bergesek. Horregatik, tailerretako parte-hartzaileei 
galdera hau planteatu diete: etorkizunerantz orain gauden 
bezala jarraitu nahi ote duten edo hori aldatzeko ekintzak abian 
jarri nahi ote dituzten. Zentzu horretan, Virginia de las Herasek 

aipatu duenez, jendeak erabakiak hartzen ikastea nahi dugu, 
gerta daitezkeen egoerei aurre egiten jakin dezaten. Lander 
ikaskideak erantsi duenez, “uste dugu aldaketak etorkizun 
dibergente eta desiragarri batean gertatzen direla”, gaineratu 
du Landerrek. Etorkizuna zalantzazkoa izan daitekeen arren, 
Virginiak islatu duenez ikasleek argi daukate zein den beraien 
nahi nagusia: “Proiektu honi esker istorio politak sortzea nahi 
dugu”.

Ikasketen emaitza 
Lander Bergesek eta Virginia de las Herasek Gizarteratze 
graduan ikasitakoa praktikan jartzeko aukera izan dute 
EndREDatu proiektuaren barnean. Virginia de las Herasek 
azaldu duenez, “pertsonekin lan egitea zeinen ederra den 
ere ikusi ahal izan dugu”. Horrela, ikasleek parte-hartzaileei 
beren helburu pertsonalak gauzatzen lagundu diete, beraien 
ahotsak entzunez. Lander Bergesek adierazi duenez, “tailerrek 
gizarte eragile bihurtu eta inguruko pertsonen bizitza hobetzen 
laguntzeko aukera eman die”.

GizarteLABek iraupen luzeagoa izan ohi duten proiektuak 
bultzatu ohi ditu. Lander Bergesek azaldu duenez, “gure 
proiektua txikiagoa eta denboran laburragoa izan da, baina 
GizarteLAB baten fase guztiak garatu ditugu”. EndREDatu 
proiektuak ordea, etorkizunera begira aplikatu daitezkeen ideia 
ugari proposatzen ditu. Horrela, Virginia de las Heras eta Lander 
Bergesen nahia da beren proiektuaren bitartez lortzen dituzten 
ondorioak errealitatean aplikatu ahal izatea, gizarte aldaketa 
benetakoa izan dadin. 

Lander: GizarteLABen ideia proiektu askoz luzeagoak garatzea 
izaten da. Guk egin dugun hau aperitibo txiki bat izan dela 
esan dezakegu. Zinez, GizarteLABen ideia denboran luzeagoak 
izatea da. Sortu dugun hau GizarteLAB trinko moduko bat da, 
non 8 hilabete eta urte eta erdi arteko iraupena izango lukeen 
GizarteLAB oso batean jorratzen den guztia lantzen dugun. Gure 
ideia da lortzen ditugun ondorioak errealitatean aplikatu ahal 
izatea. Beste hiri batzuetan, Arrasaten eta Usurbilen, esaterako, 
GizarteLABen hainbat edizio egin dira, eta dagoeneko aplikatu 
dira izan diren ideiak.

“Oso hunkigarria izan 
da, parte-hartzaile 

bakoitza desberdina 
izan arren, oso talde 

jatorra sortu baita” 
Virginia de las 

Heras, EndREDatu 
proiektuaren 
bultzatzailea

“Ezin dugu ahaztu Irun 
% 15eko immigrazio 
tasa duen hiria dela eta 
mugatik gertu bizitzeak 
bere eragina ere 
baduela” 
Lander Berges, 
EndREDatu 
proiektuaren 
bultzatzailea

Argazkia: EnREDatu proiektuaren 
saioetako bat (Iturria: EnREDaTU) →

https://irunero.eus/plaiaundi-50-urte-ikasleen-prestakuntza-sustatzen-eta-berritzen/
https://www.eusko-ikaskuntza.eus/es/eventos/endredatu-gizartelab-irun/ge-759/
https://www.eusko-ikaskuntza.eus/eu/proiektuak/gizartelab/pr-60/

Ekainaren 13an, asteartean, Artia gaztelekuan ispilu 
grabaketak egingo dituzte 18:00etan.

Behin marrazki bat aukeratuta, ispiluaren atzeko aldean 
kalkatu eta puntzoiarekin grabatuko dute.

Informazio osoa Artia Gaztelekuko webgunean 
zintzilikatuko da, bai eta bertako sare sozialetan ere 
(Instagram: @gazteleku_artia). 

Ekainaren 17an, larunbata, Martindozenea gaztelekuan 
Kaixo Uda Fest ospatuko dute! Bertan hainbat ekintza 
eramango dituzte aurrera: mural margoketa, musika, 
photocall eta sorpresa gehiago izango ditugu.

Arratsalde amaieran, merendola txiki bat ere egingo dute.

15-18 urte badituzu hemen duzu zure festa! Animatu 
eta etorri zure lagun taldearekin udako oporretako lehen 
egunak ospatzera!

Ekainaren 25ean, igandean
– 17:00etan Olinpiadak (+12), Haur eta Nerabeen 
Foroetako ordezkariak dinamizatua. 
– 18:30ean GazteTALENT, Oihan Vegak aurkeztua eta 
aurrez izena emanda.  
– 20:30ean Bengo kontzertua. 
– 22:00etan Diskofesta DJ Candi. 
– 22:30ean Diskofesta DJ Oihan Vega.

Ekainaren 26an, astelehenean
– 17:00etan Argazki rally-a (+12), (Martindozenea 
Gaztelekuak dinamizatua). 
– 18:00etan Karaokearen izen-ematea. 
– 18:30ean Karaokea, Malen Azpirotzek eta Asier 
Burguetek aurkeztua. 
– 20:30ean Samuraï kontzertua. 
– 22:00etan Diskofesta DJ Aitana Grandes. 
– 22:30ean Diskofesta DJ Asier Hernandez.

Ekainaren 27an, asteartean
– 17:00etan Arte erraldoia (+12), Artia Gaztelekuak 
dinamizatua.  
– 18:30ean Dantza Masterclass: Marshall.  
– 20:30ean Santa Salut kontzertua. 
– 22:00etan Diskofesta DJ María López. 
– 22:30ean Diskofesta DJ Josu Rodriguez.

ISPILU GRABAKETA

GAZTEGUNEA 2023

KAIXO UDA FEST

2023ko ekaina

https://www.irun.org/eu/gazteartean/zerbitzuak/gaztelekuak/gazteleku-artia-eu
https://www.irun.org/eu/gazteartean/zerbitzuak/gaztelekuak/gazteleku-martindozenea-eu
https://www.irun.org/eu/gazteartean



